Achoimre Fheidhmeach
Réamhrá
Comhthéacs
Bhí iarmhairtí an-suntasacha sóisialta agus geilleagracha ag an mborradh suntasach tithíochta agus an cliseadh tithíochta a bhí chomh suntasach céanna. Ina measc seo bhí méadú an-suntasach ar riaráistí morgáiste agus cothromas diúltach.
D’eascair méadú suntasach astu seo, ar a uain sin, ar éileamh ar sheirbhísí na Seirbhíse Buiséadta agus Comhairle Airgid (MABS). D’aithin comhairleoirí airgid MABS nárbh leor na tacaíochtaí reatha agus nárbh ann do bhealaí éalaithe a bhí sainithe go soiléir do shealbhóirí morgáiste ar dócha nach mbeadh a n-iasachtaí inmharthana go fadtéarmach. Sa chomhthéacs seo, choimisiúnaigh MABS Phort Láirge, an Bord um Fhaisnéis do Shaoránaigh agus Forbairt Náisiúnta Teoranta MABS (MABSndl) an taighde seo ar fhiachas morgáiste agus ar riaráistí i measc chliaint MABS.
Taighde MABS ar Fhiachais Mhorgáiste agus ar Riaráistí 6
Cuspóirí Taighde 
Tá sé de chuspóir ag an taighde an méid a leanas a bhaint amach:
1. Na deacrachtaí a bhfuil cliaint MABS thíos leo maidir le 
riaráistí morgáiste, agus cur chuige cás-staidéir a úsáid;
2. An tionchar a bhíonn ag tacaíochtaí reatha atá ar fáil do dhaoine ag a bhfuil deacrachtaí íocaíochta
morgáiste nó a mbeidh na deacrachtaí sin acu amach anseo;
3. Cur i bhfeidhm roghanna a fhiosrú chun deacrachtaí fiachas morgáiste a réiteach,
d’fhonn dea-chleachtais a shainaithint agus a mhínchóireáil ar féidir le Comhairleoirí Airgid leas a bhaint astu
nuair a bhíonn siad ag oibriú le cliaint atá i gcás ina bhfuil riaráistí morgáiste i gceist
nó a d’fhéadfadh bheith i mbaol riaráistí a chruthú;
4. Moltaí a dhéanamh, bunaithe ar thorthaí an taighde seo chun faisnéis a chur ar fáil do bheartas
agus cleachtas a théann i ngleic go mór le riaráistí morgáiste agus 
le deacrachtaí gaolmhara;
Rinne Coiste Comhairleach an taighde a bhainistiú.

Modhanna taighde 
Cuireadh an taighde i bhfeidhm i gceithre chéim:
1. Athbhreithniú litríochta, beartais agus cleachtais
2. Próifíl Iasachtú Morgáiste, Féichiúnais agus Patrúin Riaráistí
3. Dearadh Suirbhé, Roghnú Samplach agus Clár Píolótach
4. Cur i bhfeidhm an tSuirbhé
Cuireadh 49 cliant MABS faoi agallamh, a léirigh 43 teaghlach, i naoi n-oifig MABS ar fud na tíre.
Anailís
Baineann anailís na fianaise taighde leis an gcreatlach chonair thithíochta
a bheartaigh David Clapham, a dhíríonn go príomha ar mheonta agus ar dhearcthaí daoine aonair agus teaghlach i dtaca le tithíocht agus fiúntas na tithíochta, dar leo.

Cúlra
An borradh tithíochta
D’eascair borradh geilleagrach na 1990idí le méadú faoi thrí ar phraghsanna tithíochta le linn na ndeich mbliana a fhad le 2006. Is éard a bhí mar thoradh air sin go raibh tógáil i gceist le méid neamhchomhréireach gníomhaíochta geilleagraí. I gcomhthráth, b’ann do bhorradh drámatúil ar iasachtú morgáiste,
a d’éascaigh athrú ar na foinsí cistithe agus iasachtú morgáiste.
D’ísligh iomaíocht mhéadaithe idir iasachtaithe morgáiste na rátaí úis agus
spreag sí tabhairt isteach táirgí nua morgáiste. I gcuideachta an mhéadaithe ar an líon tarraingtí anuas ó bhliain 2000 ar aghaidh, bhí méadú ar mhéid
na morgáistí.
An cliseadh tithíochta
Thosaigh meath ag teacht ar phraghsanna tithe na hÉireann go luath in 2007 agus creideann go leor tráchtairí gur laghdaíodh na praghsanna faoi 50% idir 2007 agus 2010. Chuir an meath iarmharach ar ghníomhaíocht tógála go mór leis an gcliseadh geilleagrach.  Thosaigh an chuid ba mhó d’iasachtaithe le caillteanais mhóra oibríochta a thuairisciú, agus is éard a tharla tar éis seo, ar deireadh thiar, gur ráthaigh an rialtas luach iomlán gach éarlaise sna sé bhanc agus cumann foirgníochta ag a raibh ceanncheathrú in Éirinn. B’ann do thitim shuntasach ar iasachtú morgáiste, a chuir níos mó leis an treocht anuas ar phraghsanna tithíochta. I gcomhthráth, thosaigh rátaí úis ag ardú.

Bhí dífhostaíocht a bhí ag ardú go tapa, mar aon le hioncaim a bhí ag titim agus méaduithe ar an ráta úis, ina n-údar le hardú suntasach ar riaráistí morgáiste. Rinneadh líon méadaitheach iasachtaí a athstruchtúrú. D’fhan leibhéil athshealbhaithe íseal go dtí seo. Meastar go raibh cothromas diúltach ag 30 faoin gcéad de shealbhóirí morgáiste faoi dheireadh 2010.
Freagairtí beartais 
D’eascair líon freagairtí beartais as an mborradh a tháinig ar riaráistí morgáiste agus ar chothromas diúltach:
- moratóir ar athshealbhú príomháiteanna cónaithe 12 mhí tar éis a chruthaítear na riaráistí ó thús;
- tabhairt isteach Próiseas nua Réitigh Riaráistí Morgáiste (PRRM)
- líon moltaí ó ghníomhaireachtaí agus coistí comhairleacha beartais a rinneadh a oibríochtú i gCód leasaithe Iompair ar Riaráistí Morgáiste (CCMA),
a bhí éifeachtach ón 1 Eanáir 2011.
Tháinig méadú suntasach ar Éileamh ar Fhorlíonadh Ús Morgáiste (FÚM);
tháinig méadú breis agus 250% ar ghlacadh idir 2000 agus 2009.

Bealaí chuig riaráistí
D’eascair na torthaí a leanas ó agallaimh le cliaint MABS:
Gnéithe d’fhéichiúnas agus príomhghnéithe tiomána riaráistí
B’ann d’ardleibhéal ilfhéichiúnais, a raibh fiachas neamhurraithe i gceist leis,
a rinneadh a chomhdhlúthú ina bhfiachas, in go leor cásanna, a rinneadh a urrú i leith maoine. Rinne gach agallaí a rinne fiachas a chomhdhlúthú ar an mbealach seo agus úsáid á baint as iasacht fhophríomhúil. Thug agallaithe eispéiris mheasctha le fios i dtaca le bróicéirí morgáiste.
I gcás thromlach mór na n-agallaithe, ba laghdú ar an ioncam tar éis caillteanas fostaíochta nó cliseadh féinfhostaíochta an ghné thiomána riaráistí ba mhó. I measc na gcúiseanna eile bhí cearrbhachas, breoiteacht, cliseadh pósta, agus rátaí arda agus méadaitheacha úis a bhí á ngearradh ag iasachtóirí fophríomhúla.
Leag comhréir mhór na n-agallaithe béim ar a bhfreagracht phearsanta i leith 
cinntí iasachtaithe agus leag roinnt díobh béim ar an méid aiféala a bhí orthu go ndearna siad an cinneadh chun a dteach a cheannach, a athchóiriú nó chun síneadh a chur leis. Ina theannta sin, dúirt roinnt agallaithe nár thuig siad na hiarmhairtí a bhain lena gcinntí iasachtaithe.

An tionchar ar an saol pearsanta agus teaghlaigh
Thug go leor agallaithe ardleibhéil struis faoi deara agus i gcás mionlaigh, d’eascair deacrachtaí tromchúiseacha meabhairshláinte as an strus a chruthaigh a riaráistí morgáiste. Sa mhullach air sin, thug tromlach na n-agallaithe le fios go raibh tionchar diúltach ag a bhfadhbanna fiachais ar a gcaidreamh lena gcéile nó lena bpáirtnéir agus lena leanaí agus gur bhain sé de cháilíocht shaol a dteaghlaigh.
Thug gach agallaí le fios go raibh tionchar an-diúltach ag an meascán de chaillteanas a bpost agus/nó an meath ar a n-ioncaim, mar aon lena n-iarrachtaí chun a bhfiachas a aisíoc nó chun leanúint lena bhfiachas a sheirbhísiú ar a stíl mhaireachtála.

Bealaí trí riaráistí
Freagairtí tosaigh
Rangaíodh freagairtí tosaigh agallaithe go cothrom i dtrí chatagóir nuair a tháinig a bhfadhbanna riaráistí morgáiste chun solais i dtosach báire. Thug roinnt agallaithe neamhaird ar an bhfadhb; bhí roinnt eile ag streachailt lena bhfiachas óna n-ioncaim laghdaitheacha a sheirbhísiú go hiomlán; agus tháinig agallaithe eile a fhad lena n-iasachtaithe chun plé a dhéanamh ar phlean aisíocaíochta.
Idirghníomhú le hiasachtaithe morgáiste
Tháinig tromlach mór na n-agallaithe a fhad lena n-iasachtaithe morgáiste maidir lena riaráistí morgáiste sular thug siad cuairt ar MABS. Bhí meascán d’eispéireas dearfach agus diúltach ag agallaithe nuair a bhí siad ag déileáil le hiasachtaithe.
Tacaíonn na hagallaithe leis an dearcadh gur tháinig feabhas ar an gcáilíocht seirbhíse a cuireadh ar fáil ag iasachtaithe do theaghlaigh ag a bhfuil riaráistí le himeacht ama, faoi mar a rinne toilteanas iasachtaithe chun socruithe foighne a phlé mar rogha eile ar athshealbhú.
Idirghníomhú le hiasachtaithe eile
Ba ghnách gur thug agallaithe le fios go raibh eispéireas níos diúltaí acu agus iad ag déileáil le hiasachtaithe fiachais neamhurraithe, ar nós cártaí creidmheasa, iasachtaí pearsanta agus ró-tharraingtí, sular tháinig siad a fhad le MABS chun comhairle airgid a fháil, ná mar a bhí an t-eispéireas a bhí acu ag idirghníomhú le hiasachtaithe morgáiste.

Dúirt líon suntasach agallaithe go raibh fadhbanna acu leis an bhForlíonadh Ús Morgáiste; lena n-áirítear diúltú iarratas agus méideanna beaga den FÚM á ndeonú dóibh nach raibh dóthanach leis an méid iomlán dá n-ús morgáiste a íoc.D’éirigh le roinnt agallaithe cinntí a achomharc chun FÚM a dhiúltú.
Idirghníomhú le MABS
Rinne formhór na gcliant an cinneadh chun coinne a dhéanamh chun cuairt a thabhairt ar MABS mar gheall gur mhol iasachtóir nó soláthraí fóntais go ndéanfaidís amhlaidh, nó mar gheall ar mholadh gaoil nó carad leo.Bhí freagairtí roinnte nach mór go cothrom eatarthu siúd a bhraith go raibh faillí i gceist le teacht a fhad le MABS agus iad siúd a bhraith nach raibh.
I dtaobh pheirspictíocht na n-agallaithe, bhí cúig ghné i gceist leis an tseirbhís a chuir MABS ar fáil dóibh. Rinne comhairleoirí MABS an méid a leanas:
Éisteacht lena gcuid buarthaí faoina bhfadhbanna fiachais
Athbhreithniú ar a n-ioncam agus a gcaiteachas
Cabhrú leo a n-ioncam a uasmhéadú má bhí siad in ann amhlaidh a dhéanamh
Plean buiséid a chur i dtoll a chéile chun monatóireacht a dhéanamh ar n-     íocaíochtaí amach
Plé a dhéanamh le hiasachtóirí agus le cuideachtaí fóntais ar son na gcliant.
Measúnú na n-agallaithe ar cháilíocht agus ar fhiúntas na seirbhíse a chuir MABS ar fáil.

Bealaí amach as riaráistí
Cineál na riaráistí morgáiste
Rinneadh cúinsí daoine a cuireadh faoi agallamh don taighde seo a chatagóirí i dtrí ghrúpa fhairsinge:
Iad siúd a raibh deacrachtaí gearrthréimhseacha acu
(Thart ar 15 faoin gcéad de na teaghlaigh ar a ndearnadh scrúdú)
D’fhéadfadh seo bheith mar gheall ar dhífhostaíocht ghearrthréimhseach, deacrachtaí sealadacha le fiachas eile, nó ioncam teaghlaigh tar éis titim ar bhonn sealadach mar gheall ar bhreoiteacht.
I gcás na ndaoine seo, b’fhreagairtí cuí agus leordhóthanacha socruithe reatha, ar nós foighne agus Forlíonadh Ús Morgáiste, i bhformhór na gcásanna, a chinntigh go raibh siad in ann fanacht ina dtithe don tréimhse gearr go leor inar theastaigh cúnamh uathu.
Iad siúd a chreid, sa mheántéarma, go mbeidís in ann aisíocaíochtaí iomlána a dhéanamh ar a morgáiste in athuair
(Thart ar 50 faoin gcéad de na teaghlaigh ar a ndearnadh scrúdú)
I measc shamplaí na dteaghlach sa ghrúpa seo, bhí daoine a bhí i mbun athoiliúna; nach raibh a leibhéil fiachais ar an iomlán chomh hiomarcach sin agus a d’oir a n-áit chónaithe dá riachtanais.

Sa chás seo, bhí agallaithe ag cuardach foirm éigin de chúnamh chun cabhrú leo a dteach a choimeád don tréimhse mheasta ísealioncaim, go dtí go mbeidís in ann aisíocaíochtaí iomlána a dhéanamh in athuair.
Iad siúd a bhraith nach dócha in aon chor go mbeidís in ann aisíocaíochtaí iomlána a dhéanamh ar a morgáiste
(Thart ar 35 faoin gcéad de na teaghlaigh ar a ndearnadh scrúdú)
I measc shamplaí na dteaghlach sa ghrúpa seo, bhí daoine ag a raibh ionchais an-ísle fostaíochta nó ionchais laghdaithe mar gheall ar a n-aois, daoine ar a bhfuil breoiteacht fhadtéarma; agus daoine ag a raibh féichiúnas iolrach.
Bhí roinnt agallaithe sa chás seo ag iarraidh fanacht ina dteach reatha; bhí daoine eile ag iarraidh fágáil agus tús nua a dhéanamh.
Rinne líon agallaithe breithniú ar fhéimheacht, cé gurb éagsúil don leibhéal eolais a theastaíonn.
Measúnú agallaithe ar an gcás reatha
Bhraith go leor go raibh a gcúinsí airgeadais an-neamhbhuan agus bhí siad thíos le
deacracht shuntasach maidir le breis féichiúnais a sheachaint. Bhraith daoine eile, go háirithe iad siúd a réitigh ar a laghad go páirteach a ndeacrachtaí, gur tháinig feabhas ar a gcúinsí go mór, de ghnáth tar éis idirghabháil ag MABS.

Conclúidí agus moltaí
Téamaí uileghabhálacha 
Rangaíodh deacrachtaí morgáiste i dtrí ghrúpa, bunaithe ar eispéireas na n-agallaithe.
Morgáistí a chatagóirítear amhail bheith i ndeacracht ghearrthréimhseach. Sainítear iad seo mar mhorgáistí ina bhfuil socruithe reatha, ar nós foighne agus Forlíonadh Ús Morgáiste ina bhfreagairtí oiriúnacha.
Morgáistí a chatagóirítear mar inmharthana sa mheántéarma. Sainítear iad seo mar mhorgáistí ina bhfuil dóchúlacht réasúnta go mbeidh an t-iasachtóir, laistigh de thréimhse 5-7 mbliana, in ann aisíocaíochtaí iomlána a dhéanamh.Sa chás seo, is beart tacaíochta meántéarmaí an fhreagairt is costéifeachtúla agus is cothroime.
Mortgáistí a chatagóirítear mar neamh-inmharthana. Sainítear iad seo mar mhorgáistí nach dócha go mbeidh an t-iasachtóir in ann aisíocaíochtaí iomlána a dhéanamh riamh ina leith.I gcás na ndaoine seo, ní dócha go dtabharfaidh tacaíocht leantach lámh chúnta, agus b’fhéidir go mbeidh tionchar ag tacaíocht a mhéadóidh a bhféichiúnas.
Is gearrthréimhseach go príomha an idirghabháil reatha, ach is léir ón méid thuas go bhfuil gá soiléir ann le cúnamh meántéarmach.
Beidh an costas ar an Stát chun bearta oiriúnacha a chur i bhfeidhm chun an fhadhb a chomhrac faoi bhun an chostais a bheadh i gceist gan amhlaidh a dhéanamh. I bhfriotal eile, beidh ardchostas ar rud ar bith a dhéanamh.

Socruithe neamhbhreithiúnacha réitigh fiachais
Ba cheart socruithe neamhbhreithiúnacha réitigh fiachais a bhunú. Ba cheart go n-áireoidís seo na feidhmeanna a leanas:
Ráiteas caighdeánach airgeadais a réiteach ar a ndéantar comhaontú idir na socruithe neamhbhreithiúnacha réitigh fiachais agus a mhéid iasachtóirí agus is féidir.
A dheimhniú cibé acu an gcatagóirítear morgáiste mar dheacracht ghearrthréimhseach, mar mhorgáiste inmharthana, nó mar mhorgáiste neamh-inmharthana.
Socruithe Réitigh Fiachais agus Orduithe Faoiseamh Fiachais a dheonú, faoi mar a mholann an Coimisiún um Athchóiriú an Dlí.
(Alt 6.3.1)
Ba cheart d’iasachtaithe ranníocaíocht shuntasach a dhéanamh le costais socruithe neamhbhreithiúnacha fiachais trí thobhach atá bunaithe ar an líon morgáistí
a chuirtear ar fáil. (Alt 6.3.1)
Ba cheart don Rialtas Aonad idir-rannach Riaráistí Morgáiste agus Fiachais a bhunú le freagairt chomhordaithe a chinntiú i leith na bhfadhbanna a chruthaíonn riaráistí morgáiste.(Alt 6.3.2)

Morgáistí atá inmharthana sa mheántéarma
I ndiaidh tréimhse uasta dhá bhliain den Fhorlíonadh Ús Morgáiste, má leanann an morgáiste bheith inmharthana sa mheántéarma, féadfaidh an t-iasachtóir dhá fhoirm de chúnamh a fháil, a raibh comhréir den ús a bhí le híoc i gceist leo, ar feadh cúig bliana ar a mhéid.
Forlíonadh Ús Morgáiste Meántéarma (FÚMM), a d'íocfaí ar chomhréir den ús atá le híoc, ar feadh tréimhse uasta cúig bliana.
Leagan den Scéim Úis Iarchurtha a athraítear beagán, a bheadh i gceist le comhréir fhuílleach an úis iníoctha.
(Alt 6.4.1)
Athbhaileodh an Stát roinnt dá gcaiteachas nó a gcaiteachas uile ar Fhorlíonadh Ús Morgáiste Meántéarma trí ghlacadh le bun san áit chónaithe nó trí laghdú ar chreidmheas cánach. 
(Alt 6.4.1)
Ba cheart an togra a chuimsítear i dTuarascáil Deiridh an Ghrúpa um Riaráistí Morgáiste agus Fiachas Pearsanta (2010a), lena mbaineann iasachtóirí a thrádálann aníos trí iasachtaithe ag a bhfuil cothromas diúltach, a chur i bhfeidhm a luaithe is féidir.(Alt 6.4.3)

Morgáistí neamh-inmharthana
Sa chás go ndéantar morgáiste a mheasúnú amhail bheith neamh-inmharthana, agus gur mian leis an iasachtaí fanacht san áit chónaithe, agus go meastar go n-oireann an áit chónaithe don teaghlach, go gcuirfí scéim um morgáiste-chuig-cíos i bhfeidhm.I measc phríomhghnéithe na scéime seo tá an méid a leanas:
Díolann an t-iasachtóir an áit chónaithe ar an luach reatha margaidh le comhlachas tithíochta, arna maoiniú ag iasacht ón nGníomhaireacht Airgeadais do Thithe nó ó iasachtóir tráchtála.
Dhéanfadh an t-iasachtóir an fiachas iarmharach nó an fiachas go léir a dhíscríobh.
Dhéanfaí tionónta den chomhlachas tithíochta den iar-iasachtaí.
Gheobhadh an comhlachas tithíochta íocaíocht fála ón DoEHLG faoi choimirce
an Tionscnaimh Leasaithe Tithíochta Sóisialta; d’íocfadh an tionónta cíos difreálach leis an gcomhlachas tithíochta.
Nuair a dhíolfaí an áit chónaithe, dhéanfaí aon mhéadú ar chothromas a fhabhrú don Stát.
(Alt 6.5.1)
Ba cheart don Bhanc Ceannais cód iompair a fhorbairt lena mbaineann géilleadh deonach.
(Alt 6.5.2)

Iasachtú amach anseo
Táthar go mór ar son scrúdú beartaithe an Bhainc Cheannais ar ordú teorainneacha iasachtaithe trí shrianta a leagan ar chóimheasa iasachta-chuig-luach nó trí iolraithe uasta an ghlanioncaim indiúscartha. (Alt 6.6.1)
Ba cheart an Cód um Chosaint Tomhaltóirí a leasú le tagairt shonrach do chleachtais fhreagracha iasachtaithe a áireamh. (Alt 6.6.2)
I ngníomhaíochtaí athshealbhaithe amach anseo, ba cheart go mbeidh bunús ann le hachomharc ina léirítear go raibh an iasacht neamhfhreagrach. (Alt 6.6.2)
Ba cheart cláir oideachais bhainistithe airgid a chur ar fáil in oideachas bunscoile agus in oideachas iarbhunscoile. (Alt 6.7)
